
HARBIY TA’LIM 
MASHG‘ULOTLARIDA 
MODULLI 
TEXNOLOGIYALARDAN 
FOYDALANISH
Usmonov Adxam Abduxamidovich
Nizomiy nomidagi Oʻzbekiston Milliy Pedagogika Universiteti
Harbiy ta’lim fakulteti, Umumqo‘shin tayyorgarlik
sikli o‘qituvchisi, dotsent

Annotatsiya: Maqolada chaqiruvga qadar boshlang‘ich tayyorgarlik ta’lim jarayonini ilm-fanning zamonaviy yutuqlariga 
tayangan holda tashkil etish masalalari yoritilgan. Unda ta’lim tizimi oldida turgan dolzarb vazifalarni hal etishda yordam 
beruvchi, zamonaviy talablar va o‘qitish texnologiyalariga moslashgan o‘qitishning modulli tizimidan samarali foydalanish 
usullari tahlil qilingan.

Kalit so‘zlar: harbiy ta’lim, metod, pedagog, ta’lim, didaktika, texnologiya, integratsiya, vatanparvarlik, ilm-fan, texnika, 
ijodkorlik.
Abstract: This article explores the organization of the pre-conscription primary training process based on modern sci-
entific achievements. It emphasizes the use of modular teaching technologies as one of the most adaptive methods 
aligned with current educational requirements and technologies, helping to effectively address key challenges facing the 
education system.

Key words: military education, method, pedagogy, teaching, didactics, technology, integration, patriotism, science, engi-
neering, creativity.
Аннотация: В статье рассматриваются вопросы организации учебного процесса допризывной начальной под-
готовки на основе современных достижений науки. Особое внимание уделено применению модульной системы 
обучения как одного из наиболее адаптированных к современным требованиям и образовательным технологиям 
методов, способствующих эффективному решению актуальных задач системы образования.

Ключевые слова: военное образование, метод, педагогика, обучение, дидактика, технология, интеграция, патри-
отизм, наука, техника, творчество.

KIRISH
Mamlakatimizda harbiy ta’lim sohasida amalga oshirilayotgan qator ijobiy o‘zgarishlarga hamohang tarzda, 

chaqiruvga qadar boshlang‘ich tayyorgarlik (ChQBT) sifatini va samaradorligini oshirish taraqqiyot bosqichining 
dolzarb talabi hisoblanadi. Harbiy ta’lim jarayonida pedagogik texnologiyalarni qo‘llash, ya’ni hozirgi kunda 
umumta’lim tizimida qo‘llanilayotgan texnologiyalarni harbiy ta’limga moslashtirish masalasi ham dolzarb 
ahamiyat kasb etmoqda. ChQBTni isloh qilishdagi asosiy omillardan biri – bu ta’lim jarayonini ilm-fanning 
zamonaviy yutuqlari asosida tashkil etish hamda zamonaviy o‘qitish texnologiyalaridan samarali foydalanishdir.

Zamonaviy pedagogik texnologiyalarni o‘quv jarayoniga tatbiq etish – hozirgi umumiy o‘rta ta’lim maktab-
larida yetuk mutaxassis bo‘lib shakllanish, komil inson sifatida tarbiyalanish va o‘quv materiallarini chuqur 
o‘zlashtirishda muhim omillardan biri sanaladi.

MAVZUGA OID ADABIYOTLAR SHARHI
Ilm-fan, texnika va texnologiyaning rivojlanishi ta’lim tizimida quyidagi muammolarni hal etishni taqozo 

etmoqda: o‘quvchilarda mustaqil fikrlash, individual ishlash, ijodiy shakllanish ko‘nikmalarini rivojlanti-
rish; axborot va ilmiy-texnikaviy jarayonlarni o‘zaro bog‘lash asosida ishlay olish malakasini shakllantirish; 
shu ningdek, ijodkorlik, ishchanlik va intellektual fikrlash qobiliyatini kuchaytirish. O‘quvchilarning o‘quv materi-
alini o‘zlashtirish darajasi turlicha bo‘lgani sababli ChQBT ta’limi individuallashtirilgan yondashuvni talab etadi. 
Shuningdek, ta’lim jarayonida ijodkorlik, ziyraklik, chaqqonlik va faollikni ishlab chiqarish amaliyotiga tatbiq 
qilish, tanqidiy fikrlashga o‘rgatish va bilimni doimiy oshirib borish zaruriy hisoblanadi [1].

Hozirgi ta’lim tizimi oldida turgan mazkur dolzarb muammoni muvaffaqiyatli hal etishga yordam beradigan, 
zamonaviy talablar va o‘qitish texnologiyalariga moslashgan metodlardan biri – bu o‘qitishning modulli tizimidir. 
Mazkur tizim asosida modulli texnologiyalar yaratiladi va bu har bir fanni zamonaviy pedagogik yondashuvlar 
asosida samarali o‘qitish imkonini beradi.

Chaqiruvga qadar boshlang‘ich tayyorgarlik ta’limini modulli texnologiyalar asosida tashkil etishda uning 
nazariy va amaliy metodologiyasi quyidagi omillarga e’tibor qaratishni talab qiladi: ChQBT mavzularini qiziqarli, 
sodda va ixcham elementlar asosida o‘qitish; o‘quv materialining mazmunini o‘quvchilarga qanday metodlar 
bilan yetkazish masalasini aniqlashtirish; o‘quvchi-talabalarning shaxsiy psixologik va intellektual xususiyatla-
rini hisobga olish [2].

ChQBTni modulli o‘qitishda o‘quvchilarda qiziqish uyg‘onadi, bu esa ularning bilim darajasini oshiradi, 
tasavvur doirasini kengaytiradi, mustaqil fikrlashni rivojlantiradi, e’tibor va diqqatni jamlashga xizmat qiladi. 
Ushbu texnologiyaga asoslangan ta’lim usuli orqali o‘quvchilar keng qamrovli va izchil rivojlanadi.

Chaqiruvga qadar boshlang‘ich tayyorgarlik fanining asosiy maqsadi – yosh avlodga Vatan himoyasi 
yo‘lida o‘z konstitutsiyaviy huquq va burchlarini chuqur anglatish, kindik qoni to‘kilgan, avlod-ajdodlarining xoki-
poyi qo‘yilgan yurtini har qanday qurolli tajovuzdan himoya qilishdek muqaddas burchni a’lo darajada baja-
rishga zamin yaratishdir. Bu yo‘lda boshlang‘ich harbiy ta’lim berish, harbiy kasbga bo‘lgan qiziqishni oshirish, 
shu ningdek, favqulodda vaziyatlarda o‘zini va boshqalarni himoya qilish, moddiy hamda ma’naviy boyliklarni 
asrash borasida ongli tashabbus ko‘rsata oladigan, fidoyi va vatanparvar shaxslarni shakllantirish muhim 
ahamiyat kasb etadi.

Ta’limiy va tarbiyaviy maqsadlar har bir aniq mavzu mashg‘ulotining o‘quv materiali asosida belgilanadi.

TADQIQOT METODOLOGIYASI
Ushbu tadqiqotda ma’lumotlar ilmiy-nazariy manbalarni tahlil qilish, mavjud pedagogik tajribalarni o‘rganish 

hamda ChQBT mashg‘ulotlarida modulli texnologiyalarni qo‘llash holatlarini kuzatish orqali yig‘ildi. Tahlil jara-
yonida taqqoslash, umumlashtirish va tizimli yondashuv metodlaridan foydalanildi, olingan natijalar asosida 
samaradorlik omillari aniqlab chiqildi.

TAHLIL VA NATIJALAR
ChQBT ta’limida modulli o‘qitish texnologiyasi quyidagi tamoyillarga asoslanadi:

• Faoliyatlilik tamoyili;
• Tenglik va teng huquqlilik tamoyili;
• Tizimli kvantlash tamoyili;
• Motivatsiya (qiziqish uyg‘otish) tamoyili;
• Modullik tamoyili;
• Muammolilik tamoyili;
• Kognitiv vizuallik (ko‘z bilan kuzatiladigan) tamoyili;
• Xatolarga tayanish tamoyili;
• O‘quv vaqtini tejash tamoyili [3].

Faoliyatlilik tamoyili modullash orqali mutaxassislarning kasbiy faoliyatiga mos shakllanishini ta’minlaydi. 
Har bir fan bo‘yicha tizimli faoliyat tahliliga asoslangan modullar bloki fan dasturi va o‘quv rejasiga tayangan 
holda shakllantiriladi.

Tenglik va teng huquqlilik tamoyili pedagog va o‘quvchi o‘rtasidagi munosabatlarda subyekt-subyekt muno-
sabatini nazarda tutadi. Bu esa modulli o‘qitish texnologiyasining shaxsga yo‘naltirilganligi, ya’ni o‘quvchining 
individual psixologik xususiyatlariga moslashganligini ifodalaydi.

Tizimli kvantlash tamoyili – axborot va ma’lumotlarni qisqartirib, yiriklashtirib taqdim etish nazariyasiga 
asoslanadi. Tayanch iboralar yordamida berilgan o‘quv materiali o‘quvchining eslab qolish faoliyatini kuchayti-
radi.

Motivatsiya (qiziqish uyg‘otish) tamoyili o‘quvchilarni rag‘batlantiruvchi didaktik mexanizm bo‘lib, o‘quv 
materialiga qiziqishni kuchaytiradi, bilim olishga turtki beradi va faol ijodiy fikrlashni rag‘batlantiradi. Bu tamoyil 
quyidagi ko‘rinishlarda namoyon bo‘ladi:
a) modulning dinamik tarkibiy strukturasi: fan mazmunining to‘liq, qisqartirilgan yoki chuqurlashtirilgan shakl-

larini o‘z ichiga oladi. O‘quvchi o‘zi tanlaydi;
b) usul va shakllar xilma-xilligi: muammoli ma’ruzalar, seminarlar, maslahatlar shaklida namoyon bo‘ladi;
d) modullilik – o‘quv materialini bosqichma-bosqich, oddiydan murakkabga qarab o‘zlashtirishni ta’minlaydi;
e) modulga kiruvchi o‘quv elementlarining moslashuvchanligi – yangilanib turishga imkon beradi.

Muammolilik tamoyili o‘quvchilar faoliyatida muammoli vaziyatlar asosida fikrlash, gipoteza ilgari surish, 
ularni asoslash va yechim topish orqali ijodiy yondashuvni shakllantirishga xizmat qiladi.

Kognitiv vizuallik tamoyili psixologik va pedagogik qonuniyatlarga asoslanadi. Unda nafaqat ko‘rgazmali 
vositalar, balki bilimni chuqur o‘zlashtirishga xizmat qiluvchi kognitiv grafika – sun’iy intellekt nazariyasiga 
asoslangan tasviriy modellar qo‘llaniladi. Modul tarkibida rangli, ko‘rgazmali grafik elementlar asosiy o‘quv 
bloklari sifatida xizmat qiladi.

Shunday qilib, barcha tamoyillarga amal qilinganda, o‘quv jarayoni kompyuterlashtirilgan, fanlararo 
dasturlar muvofiqlashtirilgan va zamonaviy modulli o‘qitish texnologiyasi asosida tashkil etilgan ta’lim samara-
dorligi sezilarli darajada oshadi.

Modulli o‘qitish tizimi quyidagilarga xizmat qiladi:
• o‘qitishning (fan ichida va fanlararo) uzluksizligini ta’minlash;
• o‘qitishni individuallashtirish;
• o‘quv materialini mustaqil o‘zlashtirish uchun qulay sharoit yaratish;
• o‘qitish jarayonini jadallashtirish;
• fanlarni samarali o‘zlashtirish imkoniyatini kengaytirish.

Mazkur modulli tizimlar har bir modul ichida va modullar orasida o‘quv jarayonining barcha shaklla-
rini metodik jihatdan asoslashga xizmat qiladi. Bunda axborotni ixcham va tizimli holda taqdim etish, ta’lim 
mazmunini osonlashtirish va chuqurlashtirish ko‘zda tutiladi.

Modulli o‘qitish samaradorligi quyidagi omillarga bog‘liq:
• o‘quv muassasasining moddiy-texnik bazasining yetarliligi;
• professor-o‘qituvchilar tarkibining malaka darajasi;
• o‘qituvchining zamonaviy tayyorgarlik darajasi;
• ko‘zlangan natijalarni tahlil qilish va baholash mexanizmlari;
• didaktik materiallarni ishlab chiqish va modul mazmunini optimallashtirish.

Modulli o‘qitish samaradorligini oshirishda aqliy hujum, muammoli muloqot, evristik suhbat, o‘quv o‘yinlari 
va boshqa innovatsion metodlardan foydalanish maqsadga muvofiqdir [4].

Shuni ta’kidlash joizki, ChQBT ta’limida modulli o‘qitish natijalari bu sohada eng kam o‘rganilgan 
masalalardan biridir. Ta’lim natijasi muammosini aniqlashtirish maqsadida mavjud adabiyotlar tahlil qilingan. 
Ammo kuzatilgan manbalarda modulli ta’lim samaradorligi va u bilan bog‘liq omillar yetarli darajada chuqur 
o‘rganilmagan.

Modulli o‘qitishda o‘quv materiali o‘quvchi tomonidan to‘liq o‘zlashtirilsa, bu bilimlar uning mustahkam intel-
lektual mulkiga aylanadi. Bunga erishish jarayonida o‘quvchi idrok etish, tushunish, fikrlash, tahlil qilish, dalillar 
bilan solishtirish, qo‘llash va baholash kabi kognitiv faoliyat bosqichlarini bosib o‘tadi.

XULOSA VA TAKLIFLAR
Xulosa qilib aytganda, texnologiyalashtirishning yangidan-yangi usullari nafaqat ilmiy-texnik taraqqiyot va 

ishlab chiqarish sohalarida, balki allaqachon ta’limning barcha yo‘nalishlariga chuqur kirib kelgan. Bu holat 
bugungi kunda ta’lim tizimining modernizatsiyasi va rivojlanishining asosiy omillaridan biri sifatida e’tirof etil-
moqda.

Foydalanilgan adabiyotlar ro‘yxati:

67–71-betlar.
2. Daminov M.I. Pedagogika fanlari nomzodi ilmiy darajasini olish uchun dissertatsiya. Buxoro, 2008-yil. 93–94-betlar.
3. Omonov X.T., Xujaev N.X., Madyarova S.A., Eshchonov E.U. Pedagogik texnologiyalar va pedagogik mahorat. O‘quv 

qo‘llanma. – Toshkent, 2012.
4. Avliyoqulov N.X., Musayeva N.N. Modulli o‘qitish texnologiyalari. 2007-yil. 41–48-betlar.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

833

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, may, №5-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

Ingliz tili muharriri: Feruz Hakimov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

